ՀԻՄՆԱՎՈՐՈՒՄ

<<ԲՆԱՊԱՀՊԱՆԱԿԱՆ ԽՆԴԻՐՆԵՐԻ ՌԱԶՄԱՎԱՐԱԿԱՆ ՊԼԱՆԱՎՈՐՄԱՆ ՓԱՍՏԱԹՂԹԵՐԻ ՄՇԱԿՄԱՆ ԵՎ ԴՐԱՆՑՈՎ ՆԱԽԱՏԵՍՎԱԾ ԳՈՐԾՈՂՈՒԹՅՈՒՆՆԵՐԻ ՈՒ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՄՈՆԻԹՈՐԻՆԳԻ ԸՆԹԱՑԱԿԱՐԳԵՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ  ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
    <<Բնապահպանական խնդիրների ռազմավարական պլանավորման փաստաթղթերի մշակման և դրանցով նախատեսված գործողությունների ու միջոցառումների իրականացման արդյունքների մոնիթորինգի ընթացակարգերին հավանություն տալու մասին>> ՀՀ կառավարության արձանագրային որոշման նախագիծը մշակված է ՀՀ կառավարության 2014 թվականի օգոստոսի 28-ի N 36 արձանագրային որոշմամբ հավանության արժանացած Բնապահպանական խնդիր​ների ռազմավարական պլանա​վոր​​ման հայեցակարգից բխող խնդիրների իրականացման միջոցառումների ծրագրի 1-ին կետին համապատասխան` նպատակ ունենալով սահմանել բնապահպանական խնդիրների ռազմավարական պլանավորման հետ կապված ընթացակարգերը:


Խնդրո առարկա արձանագրային որոշման նախագիծը մշակվել է հիմք ընդունելով ՀՀ վարչապետի 12.04.2016թ. N02/24.6/4911-16 հանձնարարականը:


Միաժամանակ, սույն որոշման փաթեթին կից ներկայացվում է <<Հայաuտանի Հանրապետության կառավարության 2014 թվականի օգոստոսի 28-ի նիuտի N36 արձանագրության 8-րդ կետով հավանության արժանացած որոշման հավելվածում փոփոխություններ կատարելու մասին>>  ՀՀ կառավարության արձանագրային որոշման նախագիծը:
         Բնապահպանության ռազմավարական պլանավորումն ունի որոշակի առանձնահատկություններ, որոնք պայմանավորված են պլանավորման օբյեկտի առանձնահատկություններով՝
1) պլանավորման օբյեկտ են հանդիսանում հասարակական-արտադրական և բնական գործընթացների փոխազդեցության արդյունքները,

2) այն բնութագրվում է բնության վրա ազդեցության ձևերի և դրանց կիրառման հետևանքների բազմազանությամբ,
3) տարածաշրջանային բնույթով,

4) ինչպես միջնաժամկետ, այնպես էլ երկարաժամկետ կտրվածքով շրջակա միջավայրի աղտոտման սոցիալական ազդեցությունների հաշվառման անհրաժեշտությունով: 

     Բնապահպանության ռազմավարական պլանավորումն ենթադրում է համակարգային վերլուծության մեթոդների կիրառում և ծրագրերի մշակում` ամբողջ երկրի ու տարածաշրջանների կտրվածքով:

     Ռազմավարական պլանավորումը շղթայական բարդ համակարգ է, որը ներառում է պլանավորման գործընթացներ, որոնք միավորված են` հաշվի առնելով տնտեսական, էկոլոգիական, տեխնիկական և կազմակերպչական պահանջները և սահմանափակումները:  Ռազմավարական պլանավորումն ենթադրում է ապագայի սցենարների կանխատեսումներ, որոնք պետք է  կիրառելի լինեն շահագրգիռ բոլոր կողմերի համար: Այն իրենից ներկայացնում է էկոլոգիապես ուղենշված նախագծման համակարգ: 
     Արձանագրային որոշման նախագծի մշակման հիմք են հանդիսանում`

1.  ՀՀ կառավարության 2014 թ. փետրվարի  6-ի  N 5 արձանագրային որոշմամբ հավանության արժանացած բնապահպանական խնդիրների ռազմավարական պլանավորման հայեցակարգը:
2. ՀՀ կառավարության 2014 թվականի օգոստոսի 28-ի N 36 արձանագրային որոշմամբ հավանության արժանացած Բնապահպանական խնդիր​ների ռազմավարական պլանա​վոր​​ման հայեցակարգից բխող խնդիրների իրականացման միջոցառումների ծրագիրը:
2. Առաջարկվող կարգավորման բնույթը


Բնապահպանական իրավիճակի արմատական փոփոխությունների իրականացումն երկրում հնարավոր է միայն ակտիվ բնապահպանական քաղաքականության իրականացման միջոցով: Խնդրո առարկա հարցի արմատական լուծման  նախընտրելի տարբերակն է  <<Բնապահպանական խնդիրների ռազմավարական պլանավորման փաստաթղթերի մշակման և դրանցով նախատեսված գործողությունների ու միջոցառումների իրականացման արդյունքների մոնիթորինգի ընթացակարգերին հավանություն տալու մասին>> ՀՀ կառավարության արձանագրային որոշման ընդունումը:

Նախագիծը մշակված է միջազգային փորձի հիման վրա, մասնավորապես`
1. ЭКОЛОГИЧЕСКИЕ ПОКАЗАТЕЛИ И ОСНОВАННЫЕ НА НИХ ОЦЕНОЧНЫЕ ДОКЛАДЫ (ВОСТОЧНАЯ ЕВРОПА, КАВКАЗ И ЦЕНТРАЛЬНАЯ АЗИЯ) 

ОРГАНИЗАЦИЯ ОБЪЕДИНЕННЫХ НАЦИЙ, ЕВРОПЕЙСКАЯ ЭКОНОМИЧЕСКАЯ КОМИССИЯ. Нью-Йорк и Женева, 2007 год
2. Ռուսաստանի Դաշնության դաշնային օրենքը <<Ռազմավարական պլանավորման մասին>>,
3. .Пересмотренная версия: Руководство по применению экологических показателей в странах ВЕКЦА и Юго-Восточной Европы (Руководство по показателям) (http://www.unece.org /ги/ environmental-policy/areas-of-work/environmental-monitoring/napravlenija-raboty /enveuropemonitoringiandr-ru/peresmotrennoe-rukovodstvo-po- primeneniju-ehkologicheskikh-pokazatelei.html)». 2013թ. դրությամբ մշակված և Եվրոպայի Շրջակա Միջավայրի գործակալության կողմից հրապարակած բնապահպանական ցուցանիշների առավել ամբողջական համացանկ:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ կառավարության արձանագրային որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:

4. Ակնկալվող արդյունքը

        Բնապահպանական խնդիրների ռազմավարական պլանավորման հետ կապված կարգավորումներն ապահովող  կարգավորող դաշտի առկայություն:
ՏԵՂԵԿԱՆՔ 

<<ԲՆԱՊԱՀՊԱՆԱԿԱՆ ԽՆԴԻՐՆԵՐԻ ՌԱԶՄԱՎԱՐԱԿԱՆ ՊԼԱՆԱՎՈՐՄԱՆ ՓԱՍՏԱԹՂԹԵՐԻ ՄՇԱԿՄԱՆ ԵՎ ԴՐԱՆՑՈՎ ՆԱԽԱՏԵՍՎԱԾ ԳՈՐԾՈՂՈՒԹՅՈՒՆՆԵՐԻ ՈՒ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՄՈՆԻԹՈՐԻՆԳԻ ԸՆԹԱՑԱԿԱՐԳԵՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ>>   ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

        Որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը բացակայում է:
ՏԵՂԵԿԱՆՔ

<<ԲՆԱՊԱՀՊԱՆԱԿԱՆ ԽՆԴԻՐՆԵՐԻ ՌԱԶՄԱՎԱՐԱԿԱՆ ՊԼԱՆԱՎՈՐՄԱՆ ՓԱՍՏԱԹՂԹԵՐԻ ՄՇԱԿՄԱՆ ԵՎ ԴՐԱՆՑՈՎ ՆԱԽԱՏԵՍՎԱԾ ԳՈՐԾՈՂՈՒԹՅՈՒՆՆԵՐԻ ՈՒ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՄՈՆԻԹՈՐԻՆԳԻ ԸՆԹԱՑԱԿԱՐԳԵՐԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

 Որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի էական ավելացում կամ նվազեցում չի նախատեսվում:

